
S A O P Š T E NJ E   Z A   J A V N O S T 
 

                      Predložen pritvor za M.S. zbog 

            ugrožavanja javnog saobraćaja 
    

 
(Brčko, 07. oktobra 2026. godine) 

 
        
     Tužilaštvo Brčko distrikta BiH podnijelo je Osnovnom sudu Brčko distrikta BiH prijedlog za 
određivanje pritvora licu M.S. (35)* iz Brčko distrikta BiH, zbog postojanja osnovane sumnje da je 
počinio krivično djelo “Teška krivična djela protiv sigurnosti javnog saobraćaja” iz član 330 stav 4) 
Krivičnog zakona Brčko distrikta BiH. 
         
      Naime, u popodnevnim satima dana 05. oktobra 2026. godine lice M.S. (35)* je upravljajući 
putničkim motornim vozilom bez vozačke dozvole i krećući se neprilagođenom brzinom u gradskom 
naselju u ulici Mostarska u Brčkom izazvao tešku saobraćajnu nezgodu od čijih tragičnih posljedica je 
smrtno stradao pješak I. R. iz Brčkog.  
 
       Nakon završene kriminalističke obrade, osumnjičeni je uz izvještaj o počinjenom krivičnom djelu 
predat u nadležnost Tužilaštva Brčko distrikta BiH, te je postupajući tužilac podnio prijedlog za 
određivanje pritvora licu M.S. (35)* zbog postojanja osnovane sumnje da je izvršio krivično djelo  
„Teška krivična djela protiv sigurnosti javnog saobraćaja” iz član 330 stav 4) Krivičnog zakona Brčko 
distrikta BiH  i posebnog pritvorskog razloga iz člana 132 stav (1) tačka c) Zakona o krivičnom 
postupku Brčko distrikta BiH, odnosno postojanja naročitih okolnosti, opravdavaju bojazan da će 
ponoviti krivično djelo za koje se može izreći kazna zatvora tri godine ili teža kazna, obzirom da je u 
prethodnom periodu više puta vozio bez vozačke dozvole i da je za to prekršajno sankcionisan. 
 
       Osnovni sud Brčko distrikta BiH zakazat će ročište za razmatranje prijedloga za određivanje 
pritvora, dok Tužilaštvo Brčko distrikta BiH nastavlja sa provođenjem daljih istražnih radnji u ovom 
predmetu. 

___________________________________________________________________________________________________________ 

**Ovom objavom ne prejuducira se ishod krivičnog postupka i ne narušava princip presumpcije 
nevinosti. Svako se smatra nevinim dok se pravosnažnom presudom ne utvrdi njegova krivica.** 

_______________________________________________________________________________________________________________________________________________ 

